
ສນັຍາອາຊຽນວ່າດ້ວຍການຄ້າທາງເອເລັກໂຕຣນກິ 
 
ລັດຖະບານ ແຫ່ງບຣູໄນດາຣຊູາລາມ, ຣາດຊະອານາຈັກ ກໍາປູເຈຍ, ສາທາລະນະລັດ ອິນໂດເນເຊຍ, ສາທາລະນະລັດ 

ປະຊາທິປະໄຕ ປະຊາຊົນ ລາວ, ມາເລເຊຍ, ສະຫະພັນ ສາທາລະນະລັດ ມ້ຽນມາ, ສາທາລະນະລັດ ຟິລິບປິນ, 

ສາທາລະນະລັດ ສິງກະໂປ, ຣາດຊະອານາຈັກ ໄທ, ສາທາລະນະລັດ ສັງຄົມນິຍົມ ຫວຽດນາມ, ບັນດາສະມາຊິກ

ສະມາຄົມບັນດາປະເທດສະມາຊິກອາຊຽນ (ASEAN) (ຕໍ່ໄປນ້ີເອ້ີນວ່າ "ບັນດາປະເທດສະມາຊິກ" ຫຼື  "ປະເທດ

ສະມາຊິກ"); 

 
ໂດຍຮບັຮູເ້ຖງິ ບົດບາດຂອງການຄາ້ທາງເອເລັກໂຕຣນິກ ໃນການສ່ົງເສີມການຂະຫຍາຍຕົວຂອງເສດຖະກິດ ແລະ ການ
ພັດທະນາສັງຄົມໃນພາກພື້ນອາຊຽນ; 

 
ໂດຍຮູຄ້ນຸຄາ່ ການປະກອບສ່ວນຂອງການຄ້າທາງເອເລັກໂຕຣນິກ ໃນການເພີ່ມທະວີການເຊື່ອມຕໍ່ ແລະ ການຮ່ວມມືໃນ 
ຂະແໜງການໃນພາກພື້ນອາຊຽນ ການໃນພາກພື້ນອາຊຽນ ຕາມແຜນຍຸດທະສາດສ້າງຕັ້ງປະຊາຄົມເສດຖະກິດອາຊຽນ 
ປີ 2025 (AEC Blueprint 2025) ທີ່ໄດ້ຖືກຮັບຮອງເອົາໃນວັນທີ 22 ເດືອນພະຈິກ 2015; 

 

ສ້າງຕັງ້ຂືນ້ບົນພື້ນຖານຈາກມາດຕາທີ 5 (ການອໍານວຍຄວາມສະດວກຂອງການຂະຫຍາຍຕົວຂອງການຄ້າທາງເອເລັກ

ໂຕຣນິກ) ຂອງຂອບສັນຍາ ສັນຍາວ່າດ້ວຍເອເລັກໂຕຣນິກ ອາຊຽນ (E-ASEAN) ທີ່ລົງນາມໂດຍຜູ້ນໍາອາຊຽນໃນວັນ

ທີ 24 ເດືອນພະຈິກປີ 2000 ທີ່ປະເທດສິງກະໂປ; 

 
ໂດຍຮບັຮູເ້ຖງິ ການປະກອບສ່ວນທີ່ສໍາຄັນຂອງການຄ້າທາງເອເລັກໂຕຣນິກໃນການອໍານວຍຄວາມສະດວກ ແກ່ການຄ້າ 
ແລະ ການລົງທຶນຂ້າມແດນ ແລະ ຫຼຸດຜ່ອນຄ່າໃຊ້ຈ່າຍທີ່ເປັນສ່ິງກີດຂວາງ ການເຂ້ົາເຖິງ ແລະ ການດໍາເນີນງານຂອງ
ທຸລະກິດ, ໂດຍສະເພາະແມ່ນຈຸນລະວິສາຫະກິດ, ວິສາຫະກິດຂະໜາດນ້ອຍ ແລະ ຂະໜາດກາງ (MSMEs); 

 
ໂດຍສະໜບັສະໜນູ ຄວາມສໍາຄັນຂອງການປະສານງານ ແລະ ການຮ່ວມມືລະຫວ່າງປະເທດສະມາຊິກເພື່ອກ້າວໄປສູ່ 
ການພັດທະນາ ແລະ ການນໍາໃຊ້ການຄ້າທາງເອເລັກໂຕຣນິກໃນພາກພື້ນອາຊຽນ; ແລະ 

 
ໂດຍຮບັຮູເ້ຖງິ ຄວາມຕ້ອງການທີ່ຈະສ້າງຄວາມສະດວກໃນການດໍາເນີນທຸລະກໍາການຄ້າທາງເອເລັກໂຕຣນິກຂ້າມແດນ
ໃນພາກພື້ນອາຊຽນ ເພື່ອເພີ່ມປະສິດທິຜົນຂອງການເຊື່ອມໂຍງເສດຖະກິດພາກພື້ນ. 
 
ໄດຕ້ກົລງົດັງ່ລຸມ່ນີ:້ 

ມາດຕາ 1 
ນຍິາມ 

 
ສໍາລັບຈຸດປະສົງຂອງສັນຍາສະບັບນ້ີ: 
 

(ກ) ATISA ໝາຍເຖິງສັນຍາວ່າດ້ວຍການຄ້າບໍລິການອາຊຽນ;  

(ຂ) Computing Facilities ໝາຍເຖິງເຄືອ່ງ ເຊີເວີຄອມພິວເຕີ ແລະ ອຸປະກອນເກັບຮັກສາຂ້ໍມູນສໍາລັບການປຸງແຕ່ງ      
     ຫຼື ການເກັບຮັກສາຂ້ໍມູນ ທີ່ນໍາໃຊ້ສໍາລັບການຄ້າ; 
(ຄ) ການຢັງ້ຢນືທາງເອເລກັໂຕຣນກິ (Electronic Authentication) ໝາຍເຖິງຂະບວນການໃນການຢັ້ງຢືນຄໍາ

ຖະແຫຼງ ຫຼື ຄໍາຮ້ອງຂໍເອເລັກໂຕຣນິກ ເພື່ອສ້າງຄວາມເຊື່ອໝ້ັນຕໍ່ກັບຄວາມໜ້າເຊື່ອຖືຂອງຄໍາຖະແຫຼງ ຫຼື ຄໍາຮ້ອງ
ຂໍນ້ັນ; 

(ງ) ລາຍເຊນັເອເລກັໂຕຣນກິ ແຕ່ລະສະມາຊິກມີຄວາມໝາຍສະເພາະຕາມທີ່ກໍານົດໄວ້ໃນກົດໝາຍ ແລະ ລະບຽບການ

ຂອງຕົນ; 

(ຈ) GATS ໝາຍເຖິງສັນຍາທົ່ວໄປວ່າດ້ວຍການຄ້າບໍລິການ; 

(ສ) ນຕິບິກຸຄນົ ໝາຍເຖິງນິຕບຸິກຄົນໃດໜ່ຶງທີ່ຖືກສ້າງຕັ້ງຂ້ືນ ຫຼື ຖືກຈັດຕັ້ງຂ້ືນພາຍໃຕ້ກົດໝາຍຂອງປະເທດສະມາຊິກ

, ບ່ໍວ່າຈະເປັນອົງກອນສະແຫວງຫາຜົນກໍາໄລ ຫຼື ບ່ໍ ແລະ ບ່ໍວ່າຈະເປັນຂອງພາກເອກະຊົນ ຫຼື ພາກລັດ ເຊັ່ນ: ບໍລິສັດ

ຈໍາກັດ, ກອງທຶນຮ່ວມ (Trust), ວິສາຫະກິດຫຸ້ນສ່ວນ, ການຮ່ວມທຶນ, ການເປັນເຈ້ົາຂອງພຽງຜູ້ດຽວ ຫຼ ື

ສະມາຄົມ; 

 

(ຊ) ນຕິບິກຸຄນົຂອງປະເທດສະມາຊກິອືນ່ ໝາຍເຖິງນິຕິບຸກຄົນເຊິ່ງແມ່ນ: 

(i) ຖືກສ້າງຕັ້ງຂ້ືນ ຫຼື ຖືກຈັດຕັ້ງຂ້ຶນຕາມກົດໝາຍຂອງສະມາຊິກອ່ືນ, ແລະໄດ້ເຂ້ົາຮ່ວມດໍາເນີນທຸລະກິດຢ່າງແທ້

ຈິງໃນດິນແດນຂອງປະເທດສະມາຊິກນ້ັນ ຫຼື ສະມາຊິກອ່ືນ; ຫຼື 

(ii) ໃນກໍລະນີຂອງການໃຫ້ບໍລິການໂດຍມີການສ້າງຕັ້ງວິສາຫະກິດ, ເປັນເຈ້ົາຂອງ ຫຼື ຄວບຄຸມໂດຍ: 

1) ບຸກຄົນທົ່ວໄປຂອງປະເທດສະມາຊິກນ້ັນ; ຫຼື 

2) ນິຕິບຸກຄົນຂອງປະເທດສະມາຊິກອ່ືນນ້ັນ ດ່ັງທີ່ໄດ້ລະບຸໄວ້ໃນວັກຍ່ອຍ (i); 

 

(ຍ) ນິຕິບຸກຄົນແມ່ນ: 

(i) ຖວືາ່ເປັນເຈົາ້ຂອງ ໂດຍບຸກຄົນຂອງປະເທດສະມາຊິກໄດໜ່ຶງ ຖ້າຫາກວ່າ ຫຼາຍກວ່າ 50 ສ່ວນຮ້ອຍ ຂອງ ຜົນ

ປະໂຫຍດຕາມຊັບສິນ ໂດຍມີເຈ້ົາຂອງທີ່ໄດ້ຮັບຜົນປະໂຫຍດ ເປັນບຸກຄົນຢູ່ໃນປະເທດສະມາຊິກນ້ັນ; 

(ii) ຖກືຄວບຄມຸໂດຍບຸກຄົນທີ່ຢູ່ໃນປະເທດສະມາຊິກ ຖ້າບຸກຄົນນ້ັນມີອໍານາດໃນການແຕ່ງຕັ້ງຄະນະອໍານວຍການ
ສ່ວນໃຫຍຂ່ອງຕົນ ຫຼື ມີອໍານາດທາງກົດໝາຍໃນການຊີ້ນໍາການປະຕິບັດວຽກງານ; 

(iii) ເປັນບລໍສັິດໃນເຄອື ກັບນິຕິບຸກຄົນອ່ືນເມ່ືອນິຕິບຸກຄົນຄວບຄຸມນິຕິບຸກຄົນອ່ືນ ຫຼື ຖືກຄວບຄຸມໂດຍຄົນອ່ືນ; ຫຼື 

ເມ່ືອນິຕິບຸກຄົນ ແລະ ນິຕິບຸກຄົນອ່ືນຖືກຄວບຄຸມໂດຍຄົນບຸກຄົນຄົນດຽວກັນ; 
(ດ) ບກຸຄນົທົວ່ໄປຂອງປະເທດສະມາຊກິອືນ່ແມ່ນຄົນທົ່ວໄປທີ່ຢູ່ພາຍໃຕ້ກົດໝາຍຂອງປະເທດສະມາຊິກ; 

(i) ມີສັນຊາດ ຫຼື ເປັນພົນລະເມືອງຂອງສະມາຊິກນ້ັນ; ຫຼື 

 

(ii) ມີສິດໃນການມີພູມລໍາເນົາຖາວອນຢູ່ໃນປະເທດສະມາຊິກນ້ັນ, ທີ່ທັງປະເທດສະມາຊິກນ້ັນ ແລະ ປະເທດ
ສະມາຊິກທີ່ບຸກຄົນສະໜອງການບໍລິການຢູ່ ຮັບຮູ້ເຖິງການມີພູມລໍາເນົາຖາວອນ ແລະ ປະຕິບັດຕໍ່ຜູ້ກ່ຽວແບບ
ດຽວທີ່ປະຕິບັດຕໍ່ກັບພົນລະເມືອງຂອງຕົນ ໃນເລ່ືອງທີ່ຕິດພັນກັບມາດຕະການທີ່ມີຜົນຕໍ່ການຄ້າດ້ານບໍລິການ; 

 

(ຕ) ຂໍມ້ນູສ່ວນບກຸຄນົ ໝາຍເຖິງ ບັນດາຂ້ໍມູນຂ່າວສານ ລວມທັງຂ້ໍມູນ, ທີ່ບຸກຄົນລະບຸ ຫຼື ສາມາດລະບຸຕົວບຸກຄົນ; 
ແລະ  

(ນ) ເອກະສານຄຸມ້ຄອງການຄາ້ ໝາຍເຖິງແບບຟອມທີ່ອອກ ຫຼື ຄວບຄຸມໂດຍປະເທດສະມາຊິກ ຊຶ່ງຕ້ອງໄດ້ດໍາເນີນການ 
ໂດຍ ຫຼື ໃຫ້ ຜູ້ນໍາເຂ້ົາ ຫຼື ຜູ້ສ່ົງອອກ ສໍາລັບການນໍາເຂ້ົາ ຫຼື ສ່ົງອອກສິນຄ້າ. 

 

ມາດຕາ 2 
ຈດຸປະສົງ 

 
ຈຸດປະສົງຂອງສັນຍາສະບັບນ້ີແມ່ນເພື່ອ: 
(ກ) ອໍານວຍຄວາມສະດວກແກ່ການເຮັດທຸລະກໍາການຄ້າທາງເອເລັກໂຕຣນິກຂ້າມແດນໃນພາກພື້ນອາຊຽນ; 

(ຂ) ປະກອບສ່ວນສ້າງສະພາບແວດລ້ອມທີ່ມີຄວາມໄວ້ວາງໃຈ ແລະ ຄວາມໝ້ັນໃຈໃນການນໍາໃຊກ້ານຄ້າທາງເອເລັກ

ໂຕຣນິກໃນພາກພື້ນອາຊຽນ; ແລະ 

(ຄ) ເພີ່ມທະວີການຮ່ວມມືລະຫວ່າງສະມາຊິກ ໃນການພັດທະນາ ແລະ ເພີ່ມອັດຕາການນໍາໃຊ້ການຄ້າທາງເອເລັກໂຕຣ
ນິກ ເພື່ອສ່ົງເສີມການເຕີບໂຕແບບມີສ່ວນຮ່ວມ ແລະ ຫຼຸດຊ່ອງວ່າງຂອງການພັດທະນາໃນພາກພື້ນອາຊຽນ. 

 

ມາດຕາ 3 
ຂອບເຂດ 

 

1. ຂ້ໍຕົກລົງສະບັບນ້ີຕ້ອງນໍາໃຊ້ກັບມາດຕະການທີ່ໄດ້ຖືກຮັບຮອງ ຫຼື ຖືກຮັກສາໄວ້ໂດຍປະເທດສະມາຊິກ ທີ່ສ່ົງ
ຜົນກະທົບຕໍ່ການຄ້າທາງເອເລັກໂຕຣນິກ. 

2. ສັນຍາສະບັບນ້ີຈະບ່ໍນໍາໃຊ້ກັບການຈັດຊື້ຂອງລັດຖະບານ. 
 

ມາດຕາ 4 
ການພວົພນັກບັຂໍຕ້ກົລງົອືນ່ໆ 

1. ບ່ໍມີຂ້ໍໃດໃນສັນຍາສະບັບນ້ີຈະຂັດກັບສິດ ແລະ ພັນທະທີ່ມີຢູ່ຂອງປະເທດສະມາຊິກໃດໜ່ຶງພາຍໃຕ້ຂ້ໍຕົກລົງອ່ືນ
ຂອງອາຊຽນທີ່ກ່ຽວຂ້ອງ0

1 ທີ່ສະມາຊິກເປັນພາຄີ. 
2. ໃນກໍລະນີທີ່ມີຄວາມບ່ໍສອດຄ່ອງກັນລະຫວ່າງສັນຍາສະບັບນ້ີ ແລະ ຂ້ໍຕົກລົງໃດໜ່ຶງຂອງອາຊຽນທີ່ກ່ຽວຂ້ອງ, 

ຂ້ໍຕົກລົງອ່ືນຂອງອາຊຽນຈະມີຜົນເໜ່ືອຄວາມບ່ໍສອດຄ່ອງນ້ັນ. 
 

ມາດຕາ 5 
ຫຼກັການ 

 

1. ໃນການພັດທະນາ ແລະ ສ່ົງເສີມການຄ້າທາງເອເລັກໂຕຣນິກ, ພາລະບົດບາດຂອງແຕ່ລະປະເທດສະມາຊິກ

ແມ່ນຕ້ອງໄດ້ສ້າງສະພາບແວດລ້ອມທາງກົດໝາຍ ແລະ ລະບຽບການທີ່ເໝາະສົມ, ສະໜອງສ່ິງແວດລ້ອມ
ທຸລະກິດທີ່ມີປະສິດທິພາບ ແລະ ການແຂ່ງຂັນ ແລະ ປົກປ້ອງຜົນປະໂຫຍດຂອງສ່ວນລວມ. 
 

2. ຂອບເຂດຂອງກົດໝາຍ ແລະ ກົດລະບຽບໃນແຕ່ລະປະເທດສະມາຊິກ ເພື່ອເປັນການສະໜັບສະໜູນການຄ້າ
ທາງເອເລັກໂຕຣນິກ, ຕ້ອງຖືເອົາກົດໝາຍ, ສົນທິສັນຍາ, ຫຼກັການ ຫຼື ຄໍາແນະນໍາຕ່າງໆທີ່ໄດ້ຮັບຮອງເອົາໃນ
ລະດັບສາກົນ ເປັນແມ່ແບບ. 
 

3. ແຕ່ລະປະເທດສະມາຊິກຄວນຊຸກຍູ້ການນໍາໃຊ້ການແກ້ໄຂຂ້ໍຂັດແຍ້ງໃນທາງເລືອກ (Alternative Dispute 

Resolution - ADR) ເພື່ອສະໜັບສະໜູນການແກ້ໄຂຂ້ໍຮຽກຮ້ອງໃນການເຮັດທຸລະກໍາການຄ້າທາງເອເລັກ
ໂຕຣນິກ. 

 
4. ບັນດາປະເທດສະມາຊິກຄວນພະຍາຍາມຮັບຮູ້ເຖິງຄວາມສໍາຄັນຂອງຫຼັກການຄວາມເປັນກາງທາງເຕັກໂນໂລຊ ີ

ແລະ ຮັບຮູ້ເຖິງຄວາມຈໍາເປັນໃນການດັດປັບນະໂຍບາຍ ແລະ ກົດລະບຽບ ລະຫວ່າງບັນດາປະເທດສະມາຊິກ 
ເພື່ອອໍານວຍຄວາມສະດວກໃຫ້ແກ່ການຄ້າທາງເອເລັກໂຕຣນິກຂ້າມແດນ. 
 
 

ມາດຕາ 6 
ການຮວ່ມມ ື

 

1. ແຕ່ລະປະເທດສະມາຊິກຕ້ອງຮ່ວມມືໃນຂົງເຂດຕ່າງໆເຊັ່ນ:  
(ກ) ພື້ນຖານໂຄງລ່າງເຕັກໂນໂລຊີຂ້ໍມູນຂ່າວສານ ແລະ ການສ່ືສານ (ICT); 

(ຂ) ຄວາມສາມາດດ້ານການສຶກສາ ແລະ ເຕັກໂນໂລຊີ;  

(ຄ) ການປົກປ້ອງຜູ້ຊົມໃຊ້ອອນລາຍ; 

(ງ) ຂອບດ້ານກົດໝາຍ ແລະ ກົດລະບຽບການຄ້າທາງເອເລັກໂຕຣນິກ; 

                                                           
1 ATISA ຈະຖືວ່າເປັນສັນຍາອາຊຽນທ່ີກ່ຽວຂ້ອງພາຍໃຕ້ວັກນີ້ໂດຍບ່ໍຄໍານຶງເຖິງວັນທີມີຜົນບັງຄັບໃຊ້ຂອງ ATISA. 

(ຈ) ຄວາມປອດໄພໃນການເຮັດທຸລະກໍາອອນລາຍ, ລວມມີການປົກປ້ອງຂ້ໍມູນສ່ວນຕົວອອນລາຍ; 

(ສ) ການຊໍາລະ ທາງເອເລັກໂຕຣນິກ ແລະ ການຫັກບັນຊີ;  

(ຍ) ການອໍານວຍຄວາມສະດວກທາງດ້ານການຄ້າ; 

(ດ) ສິດທາງຊັບສິນທາງປັນຍາ;  

(ຕ) ການແຂ່ງຂັນ; 

(ທ) ຄວາມປອດໄພທາງອິນເຕີເນັດ (Cybersecurity); ແລະ 

(ນ) ການຂົນສ່ົງເພື່ອສ້າງຄວາມສະດວກແກ່ການຄ້າທາງເອເລັກໂຕຣນິກ. 

 

2. ແຕ່ລະປະເທດສະມາຊິກຕ້ອງປະຕິບັດການລິເລ່ີມທາງດ້ານການຮ່ວມມືຕາມຄວາມເໝາະສົມດ່ັງຕໍ່ໄປນ້ີ: 

(ກ) ການແລກປ່ຽນຂ້ໍມູນ, ປະສົບການ ແລະ ລະບຸການປະຕິບັດທີ່ດີທີ່ສຸດ; 

(ຂ) ການປະຕິບັດແຜນງານ ຫຼື ໂຄງການເພື່ອໃຫ້ການຊ່ວຍເຫຼືອແກ່ສະມາຊິກເພື່ອປັບປຸງລະບຽບການພາຍ
ໃນຂອງຕົນ ເພື່ອເປັນການສ່ົງເສີມການຄ້າທາງເອເລັກໂຕຣນິກ ແລະ ການສ່ົງເສີມການນໍາໃຊ້ການຄ້າ
ທາງເອເລັກໂຕຣນິກຢ່າງກ້ວາງຂວາງ; ແລະ 

(ຄ)  ສ້າງກົນໄກການຮ່ວມມືລະຫວ່າງອໍານາດການປົກຄອງ ເພື່ອອໍານວຍຄວາມສະດວກແກ່ການສືບສວນ
ຢ່າງວ່ອງໄວ ແລະ ແກ້ໄຂບັນຫາການສ້ໍໂກງ ທີ່ກ່ຽວຂ້ອງກັບການເຮັດທຸລະກໍາການຄ້າທາງເອເລັກ
ໂຕຣນິກ ແລະ ເລ່ືອງອ່ືນໆທີ່ໄດ້ຮັບການເຫັນດີຈາກສະມາຊິກ. 

 

ມາດຕາ 7 
ການອາໍນວຍຄວາມສະດວກແກກ່ານຄາ້ທາງເອເລກັໂຕຣນກິຂາ້ມແດນ 

 

1. ການຄ້າແບບບ່ໍນໍາໃຊ້ເຈ້ຍ 
ແຕ່ລະປະເທດສະມາຊິກຕ້ອງໄດ້ຂະຫຍາຍການນໍາໃຊ້ເອກະສານທາງເອເລັກໂຕຣນິກເຂ້ົາໃນການຄຸ້ມຄອງການ
ຄ້າ ແລະ ສ້າງຄວາມສະດວກໃນການແລກປ່ຽນເອກະສານທາງເອເລັກໂຕຣນິກຜ່ານການນໍາໃຊ້ລະບົບ ICT ທີ່

ສອດຄ່ອງກັບຂ້ໍກໍານົດຂອງສັນຍາວ່າດ້ວຍພາສີອາກອນ ທີ່ໄດ້ຖືກລົງນາມ ໃນວັນທີ 30 ເມສາ 2012 ຢູ່ທີ່

ນະຄອນຫຼວງພະນົມເປັນ, ແລະ ສັນຍາສາກົນອ່ືນ ກ່ຽວກັບການຄ້າແບບບ່ໍນໍາໃຊ້ເຈ້ຍ ທີ່ປະເທດສະມາຊິກໄດ້
ເປັນພາຄີ. 

 

2. ການຢັ້ງຢືນທາງເອເລັກໂຕຣນິກ ແລະ ລາຍເຊັນເອເລັກໂຕຣນິກ 
(ກ) ຍົກເວ້ັນໃນກໍລະນີທີ່ໄດ້ມີການກໍານົດໄວ້ໃນລະບຽບກົດໝາຍ ແລະ ລະບຽບການອ່ືນ, ປະເທດສະມາຊິກ
ຕ້ອງບ່ໍປະຕິເສດການມີຜົນ ທາງກົດໝາຍຂອງລາຍເຊັນພຽງແຕ່ບົນພື້ນຖານວ່າລາຍເຊັນແມ່ນຢູ່ໃນຮູບແບບເອ
ເລັກໂຕຣນິກ. 
ໝາຍເຫດ: ປະເທດກໍາປູເຈຍ, ສປປ ລາວ ແລະ ມ້ຽນມາບ່ໍຈໍາເປັນຕ້ອງໄດ້ປະຕິບັດ ວັກຍ່ອຍ (ກ) ໃນໄລຍະ
ເວລາຫ້າປີຫຼັງຈາກວັນທີ ສັນຍາສະບັບນ້ີເລ່ີມມີຜົນບັງຄັບໃຊ້. 

(ຂ) ແຕ່ລະປະເທດສະມາຊິກຕ້ອງຮັກສາ ຫຼື ສ້າງມາດຕະການໂດຍອີງຕາມມາດຕະຖານສາກົນສໍາລັບການ
ຢັ້ງຢືນທາງເອເລັກໂຕຣນິກ ວ່າ: 

(i) ອະນຸຍາດໃຫ້ຜູ້ເຂ້ົາຮ່ວມໃນການເຮັດທຸລະກໍາທາງເອເລັກໂຕຣນິກ ກໍານົດເຕັກໂນໂລຊທີີ່
ແທດເໝາະ ແລະ ບັນດາຮູບແບບໃນການຈັດຕັ້ງປະຕິບັດ ສໍາລັບການເຮັດທຸລະກໍາທາງເອ
ເລັກໂຕຣນິກຂອງເຂົາເຈ້ົາ; 

(ii) ບ່ໍຈໍາກັດການຮັບຮູ້ ເຕັກໂນໂລຊີໃນການຍັ້ງຍືນ ແລະ ຮູບແບບຂອງການຈັດຕັ້ງປະຕິບັດ; 
ແລະ 

(iii) ອະນຸຍາດໃຫ້ຜູ້ເຂ້ົາຮ່ວມໃນການເຮັດທຸລະກໍາທາງເອເລັກໂຕຣນິກມີໂອກາດພິສູດວ່າການ
ເຮັດທຸລະກໍາທາງເອເລັກໂຕຣນິກຂອງພວກເຂົາແມ່ນສອດຄ່ອງກັບກົດໝາຍ ແລະ ລະບຽບ
ຂອງສະມາຊິກ ໃນເລ່ືອງທີ່ກ່ຽວຂ້ອງກັບການຢັ້ງຢືນ. 

 

(ຄ) ເຖິງວ່າຈະມີການນໍານົດໄວ້ໃນວັກ (ຂ), ແຕ່ລະປະເທດສະມາຊິກສາມາດຮຽກຮ້ອງວ່າ, ສໍາລັບບາງປະເພດ
ຂອງທຸລະກໍາອອນລາຍ, ການຢັ້ງຢືນແມ່ນຕ້ອງຜ່ານມາດຕະຖານສະເພາະບາງຢ່າງ ຫຼື ໃຫ້ໄດ້ຮັບການຢັ້ງຢືນ
ຈາກອໍານາດທີ່ຖືກຮັບຮອງຕາມກົດໝາຍ ແລະ ກົດລະບຽບຂອງປະເທດສະມາຊິກ. 
 

(ງ) ແຕ່ລະປະເທດສະມາຊິກຄວນຊຸກຍູ້ການນໍາໃຊ້ການຢັ້ງຢືນທາງເອເລັກໂຕຣນິກ ທີ່ສາມາດໃຊ້ຮ່ວມກັນໄດ້. 

 

3.  ການປົກປ້ອງຜູ້ຊົມໃຊ້ອອນລາຍ 
(ກ) ບັນດາປະເທດສະມາຊິກໄດ້ຮັບຮູ້ເຖິງຄວາມສໍາຄັນຂອງການສ້າງ ແລະ ຮັກສາມາດຕະການປົກປ້ອງຜູ້
ຊົມໃຊ້ທີ່ມີຄວາມໂປ່ງໃສ ແລະ ມີປະສິດທິຜົນສໍາລັບການຄ້າທາງເອເລັກໂຕຣນິກ ແລະ ມາດຕະການ ອ່ືນໆທີ່
ເອ້ືອອໍານວຍຕໍ່ການພັດທະນາຄວາມເຊື່ອໝັນຂອງຜູ້ຊົມໃຊ້. 
 

(ຂ) ແຕ່ລະປະເທດສະມາຊິກຕ້ອງປົກປ້ອງຜູ້ຊົມໃຊ້ຜ່ານການຄ້າທາງເອເລັກໂຕຣນິກ ໃນລະດັບດຽວກັນ ກັບ

ການປົກປ້ອງທີ່ໃຫ້ແກ່ຜູ້ຊົມໃຊ້ ຜ່ານການຄ້າໃນຮູບແບບອ່ືນໆ ຕາມກົດໝາຍ, ລະບຽບການ ແລະ ນະໂຍບາຍ
ທີ່ກ່ຽວຂ້ອງ. 
ໝາຍເຫດ: ປະເທດກໍາປູເຈຍ, ສປປ ລາວ ແລະ ມ້ຽນມາ ບ່ໍຕ້ອງຈັດຕັ້ງປະຕິບັດຕາມວັກຍ່ອຍ (ຂ) ພາຍໃນ
ໄລຍະເວລາຫ້າປີຫຼັງຈາກວັນທີ ສັນຍາສະບັບນ້ີເລ່ີມມີຜົນບັງຄັບໃຊ້. 
(ຄ) ບັນປະເທດສະມາຊິກຮັບຮູ້ເຖິງຄວາມສໍາຄັນຂອງການຮ່ວມມື ລະຫວ່າງເຈ້ົາຫນ້າທີ່ທີ່ຮັບຜິດຊອບວຽກ
ງານການປົກປ້ອງຜູ້ຊົມໃຊ້ທີ່ກ່ຽວຂ້ອງກັບການຄ້າທາງເອເລັກໂຕຣນິກ ເພື່ອເສີມຂະຫຍາຍວຽກງານປົກປ້ອງຜູ້
ຊົມໃຊ້. 

 

4. ການໂອນຂ້ໍມູນຂ້າມແດນຜ່ານທາງເອເລັກໂຕຣນິກ 
(ກ) ບັນດາປະເທດສະມາຊິກຮັບຮູ້ເຖິງຄວາມສໍາຄັນຂອງການອະນຸຍາດໃຫ້ຂ້ໍມູນຈໍລະຈອນຂ້າມແດນຜ່ານທາງ
ເອເລັກໂຕຣນິກ ຊຶ່ງຂ້ໍມູນດ່ັງກ່າວຕ້ອງຖືກນໍາໃຊ້ເພື່ອຈຸດປະສົງທາງທຸລະກິດ ແລະ ຖືກຕ້ອງຕາມກົດໝາຍ ແລະ 
ລະບຽບທີ່ກ່ຽວຂ້ອງ. 

(ຂ) ບັນດາປະເທດສະມາຊິກເຫັນດີຕໍ່ອໍານວຍຄວາມສະດວກແກ່ການຄ້າທາງເອເລັກໂຕຣນິກຂ້າມແດນໂດຍ

ການເຮັດວຽກເພື່ອລົບລ້າງ ຫຼື ຫຼຸດຜ່ອນສ່ິງກີດຂວາງຕໍ່ການຈໍລະຈອນຂອງຂ້ໍມູນຂ້າມແດນ, ລວມທັງຂ້ໍມູນ
ສ່ວນຕົວ ທີ່ຕ້ອງໄດ້ມີການຮັກສາຄວາມປອດໄພທີ່ເໝາະສົມ ເພື່ອຮັບປະກັນຄວາມປອດໄພ ແລະ ຄວາມລັບ
ຂອງຂ້ໍມູນ, ແລະ ອີງຕາມສະພາບຄວາມເປັນຈິງຂອງຈຸດປະສົງທາງນະໂຍບາຍສາທະລະນະ. 

(ຄ) ວັກຍ່ອຍ (ກ) ແລະ (ຂ) ຈະບ່ໍນໍາໃຊ້ກັບການບໍລິການດ້ານການເງິນ ແລະ ຜູ້ໃຫ້ບໍລິການທາງດ້ານການເງິນ 

ຕາມທີ່ໄດ້ກໍານົດໄວ້ໃນເອກະສານຊ້ອນທ້າຍວ່າດ້ວຍການບໍລິການດ້ານການເງິນຂອງ GATS. 

 

5.  ການປົກປ້ອງຂ້ໍມູນສ່ວນບຸກຄົນທາງອອນລາຍ 
(ກ) ແຕ່ລະປະເທດສະມາຊິກຕ້ອງສ້າງ ຫຼື ຮັກສາມາດຕະການ ປົກປ້ອງຂ້ໍມູນສ່ວນບຸກຄົນຂອງຜູ້ໃຊ້

ການຄ້າທາງເອເລັກໂຕຣນິກ. 

(ຂ) ປະເທດສະມາຊິກຈະບ່ໍມີພັນທະໃນການຈັດຕັ້ງປະຕິບັດວັກຍ່ອຍ (ກ) ກ່ອນວັນທີ່ ບັນດາປະເທດ
ສະມາຊິກໄດ້ຮັບຮອງກົດໝາຍ ຫຼື ກົດລະບຽບເພື່ອປົກປ້ອງຂ້ໍມູນສ່ວນຕົວຂອງຜູ້ໃຊ້ການຄ້າທາງເອ
ເລັກໂຕຣນິກ. 

(ຄ) ໃນການພັດທະນາມາດຕະການປ້ອງກັນຂ້ໍມູນສ່ວນບຸກຄົນ, ແຕ່ລະປະເທດສະມາຊິກຕ້ອງໄດ້
ເອົາໃຈໃສ່ຫຼັກການ, ຄໍາແນະນໍາ ແລະ ມາດຖານຂອງອົງການສາກົນທີ່ກ່ຽວຂ້ອງ. 
 

6. ສະຖານທີ່ຕັ້ງຂອງ Computing Facilities 
(ກ) ບັນດາປະເທດສະມາຊິກໄດ້ຮັບຮູ້ວ່າແຕ່ລະປະເທດສະມາຊິກ ອາດມີຂ້ໍກໍານົດດ້ານກົດໝາຍຂອງ
ຕົນເອງກ່ຽວກັບການນໍາໃຊ້ Computing Facilities, ລວມທັງຂ້ໍກໍານົດເພື່ອຮັບປະກັນຄວາມປອດ
ໄພ ແລະ ຄວາມລັບຂອງການສ່ືສານ. 
(ຂ) ບັນດາປະເທດສະມາຊິກຕົກລົງເຫັນດີບ່ໍຮຽກຮ້ອງ, ຕາມກົດໝາຍ ແລະ ລະບຽບຂອງແຕ່ລະ

ສະມາຊິກ, ໃຫ້ນິຕິບຸກຄົນຂອງປະເທດສະມາຊິກອ່ືນ ແລະ ບໍລິສັດໃນເຄືອ ກໍານົດສະຖານທີ່ໃນການ

ຈັດວາງ Computing Facilities ຢູ່ໃນອະນາເຂດຂອງຕົນເພື່ອເປັນເງື່ອນໄຂໃນການດໍາເນີນທຸລະ
ກິດໃນດິນແດນຂອງຕົນ. 
(ຄ) ວັກ (ກ) ແລະ (ຂ) ຈະບ່ໍສາມາດນໍາໃຊ້ກັບ ການບໍລິການດ້ານການເງິນ ແລະ ຜູ້ໃຫ້ບໍລິການທາງ
ດ້ານການເງິນຕາມທີ່ກໍານົດໄວ້ໃນເອກະສານຊ້ອນທ້າຍວ່າດ້ວຍການບໍລິການດ້ານການເງິນຂອງ 
GATS. 

 

ມາດຕາ 8 
ຄວາມປອດໄພທາງອນິເຕເີນດັ 

 
ບັນດາປະເທດສະມາຊິກຮັບຮູ້ເຖິງຄວາມສໍາຄັນຂອງ: 

(ກ) ຄວາມອາດສາມາດໃນການສ້າງໜ່ວຍງານແຫ່ງຊາດຂອງຕົນ ທີ່ຮັບຜິດຊອບຕໍ່ຄວາມປອດໄພ ທາງອິນເຕີ

ເນັດ ລວມທັງການແລກປ່ຽນປະສົບການໃນການປະຕິບັດຕົວຈິງ; ແລະ 

(ຂ) ການນໍາໃຊ້ກົນໄກການຮ່ວມມືທີ່ມີຢູ່ ເພື່ອຮ່ວມມືກັນໃນການຮັບມືກັບບັນຫາຕ່າງໆທີ່ກ່ຽວຂ້ອງກັບ
ຄວາມປອດໄພທາງອິນເຕີເນັດ. 
 

ມາດຕາ 9 
ການຊາໍລະທາງເອເລກັໂຕຣນກິ 

 

1. ປະເທດສະມາຊິກໄດ້ຮັບຮູ້ເຖິງຄວາມສໍາຄັນຂອງລະບົບການລະບົບຊໍາລະເອເລັກໂຕຣນິກທີ່ມີຄວາມປອດໄພ 
ແລະ ຄວາມໝ້ັນຄົງ, ມີປະສິດທິພາບ ແລະ ສາມາດປະຕິບັດງານຮ່ວມກັນໄດ້ ພ້ອມກັບພິຈາລະນາຄວາມພ້ອມຂອງ

ແຕ່ລະປະເທດສະມາຊິກ ກ່ຽວກັບຄວາມອາດສາມາດ, ພື້ນຖານໂຄງລ່າງ ແລະ ລະບຽບການ ກ່ຽວກັບລະບົບການ
ຊໍາລະທາງເອເລັກໂຕຣນິກ. 
 

2. ແຕ່ລະປະເທດສະມາຊິກ ຄວນຊຸກຍູ້ການນໍາໃຊ້ລະບົບການຊໍາລະທາງເອເລັກໂຕຣນິກ ທີ່ມີຄວາມປອດໄພ ແລະ 
ຄວາມໝ້ັນຄົງ, ມີປະສິດທິພາບ ແລະ ສາມາດປະຕິບັດງານຮ່ວມກັນໄດ້ ເພື່ອອໍານວຍຄວາມສະດວກແກ່ການຄ້າທາງ
ເອເລັກໂຕຣນິກ ຕາມກົດໝາຍ ແລະ ລະບຽບການຕ່າງໆ. 

 
ມາດຕາ 10 
ການຂນົສ່ົງ 

 

1.  ປະເທດສະມາຊິກໄດ້ຮັບຮູ້ເຖິງຄວາມສໍາຄັນຂອງການຂົນສ່ົງຂ້າມຊາຍແດນທີ່ມີປະສິດຕິພາບ. 
 

2. ແຕ່ລະປະເທດສະມາຊິກຕ້ອງພະຍາຍາມຫຼຸດຄ່າໃຊ້ຈ່າຍ ແລະ ປັບປຸງຄວາມໄວ ແລະ ຄວາມເຊື່ອໝ້ັນຂອງຕ່ອງ
ໂຊ້ສາຍການຜະລິດ (Supply Chains). 

 

ມາດຕາ 11 
ການມສ່ີວນຮວ່ມຂອງພາກສ່ວນກຽ່ວຂອ້ງ 

 

ແຕ່ລະປະເທດສະມາຊິກຕ້ອງໄດ້ປະຕິບັດເປັນປົກກະຕິກັບຜູ້ທີ່ກ່ຽວຂ້ອງ, ລວມທັງພາກສ່ວນເອກະຊົນ, ສະຖາບັນການ

ສຶກສາ, ອົງການຈັດຕັ້ງສາກົນ ແລະ ຄູ່ຮ່ວມງານອ່ືນໆ, ເພື່ອສ່ົງເສີມການແລກປ່ຽນຂ້ໍມູນຂ່າວສານ ແລະ ສ້າງຄໍາຄິດຄໍາ

ເຫັນ, ຄໍາແນະນໍາ ຫຼື ຂ້ໍສະເໜີກ່ຽວກັບການພັດທະນາດ້ານການຄ້າທາງເອເລັກໂຕຣນິກ. 

 

ມາດຕາ 12 
ລະບຽບການພາຍໃນປະເທດ 

ແຕ່ລະປະເທດສະມາຊິກຕ້ອງຮັກສາ ຫຼື ສ້າງ ກົດໝາຍ ແລະ ກົດລະບຽບ ເພື່ອຄຸ້ມຄອງການດໍາເນີນທຸລະກํາດ້ານການຄ້າ
ທາງເອເລັກໂຕຣນິກ ໃນທັນທີທີ່ເປັນໄປໄດ ໂດຍໃຫ້ສອດຄ້ອງກັບບັນດາສົນທິສັນຍາສາກົນ ຫຼື ກົດໝາຍທີ່ກ່ຽວຂ້ອງ
ກັບການຄ້າທາງເອເລັກໂຕຣນິກ. 

ມາດຕາ 13 
ຄວາມໂປ່ງໃສ 

 

1. ແຕ່ລະປະເທດສະມາຊິກຕ້ອງເຜີຍແຜ່ຢ່າງທັນທີ ຫຼ ື ບ່ອນໃດທີ່ບ່ໍສາມາດດໍາເນີນການໄດ້ ສາມາດເຜີຍແຜ່ແຕ່
ມາດຕະການທີ່ກ່ຽວກັບການນໍາໃຊ້ທົ່ວໄປ ແລະ ການປະຕິບັດງານໃດໆ ຂອງສັນຍາສະບັບນ້ີ. ຮູບແບບຂອງ
ການພິມຄວນປະກອບມີການເຜີຍແຜຜ່່ານທາງອອນລາຍໃນກໍລະນີທີ່ເປັນໄປໄດ້. 

2. ແຕ່ລະປະເທດສະມາຊິກຕ້ອງພິຈາລະນາຂ້ໍສະເໜີຂອງ ຂອງປະເທດສະມາຊິກອ່ືນຢ່າງທັນການ ກ່ຽວກັບຂ້ໍມູນທີ່
ພົວພັນເຖິງມາດຕະການປະຕິບັດທົ່ວໄປທີ່ກ່ຽວຂ້ອງກັບ ຫຼື ສ່ົງຜົນກະທົບຕໍ່ການດໍາເນີນການຂອງສັນຍາສະບັບ
ນ້ີ. 
 

ມາດຕາ 14 
ຂໍຍ້ກົເວັນ້ 

 

ມາດຕາ XIV ແລະ XIV bis ຂອງ GATS ແມ່ນໄດ້ລວມເຂ້ົາໃນ ແລະ ເຮັດເປັນສ່ວນໜ່ຶງຂອງສັນຍາສະບັບ ນ້ີ, 

ສາມາດເລ່ືອກໃຊ້ແບບອານຸໂລມ (Mutatis mutandis). 

 

ມາດຕາ 15 
ການແກໄ້ຂຂໍຂ້ດັແຍງ່ 

 

1. ສົນທິສັນຍາອາຊຽນວ່າດ້ວຍ ກົນໄກການແກ້ໄຂຂ້ໍຂັດແຍ່ງ ທີ່ໄດ້ລົງນາມໃນວັນທີ 29 ເດືອນພະຈິກປີ 2004 

ທີ່ນະຄອນຫຼວງວຽງຈັນ, ສປປ ລາວ ຫຼື ສົນທິສັນຍາປ່ຽນແທນ ຈະຖືກນໍາໃຊ້ເຂ້ົາໃນການແກ້ໄຂຂ້ໍຂັດແຍ່ງ
ກ່ຽວກັບການຕີຄວາມໝາຍ ຫຼື ການຈັດຕັ້ງປະຕິບັດສັນຍາສະບັບນ້ີ. 

2. ວັກທີ 1 ຈະບ່ໍຖືກໃຊ້ກັບມາດຕາ 6 (ການຮ່ວມມື). 

 

 

ມາດຕາ 16 
ການຈດັຕັງ້ປະຕບິດັ 

 

1. ກອງປະຊຸມເຈ້ົາຫນ້າທີ່ອາວຸໂສເສດຖະກິດອາຊຽນ (SEOM) ຕ້ອງຕິດຕາມການຈັດຕັ້ງປະຕິບັດສັນຍາສະບັບ

ນ້ີ. SEOM ຕ້ອງມອບໝາຍໃຫ້ຄະນະກໍາມະການປະສານງານອາຊຽນວ່າດ້ວຍການຄ້າທາງເອເລັກໂຕຣນິກ 

(ACCEC) ປະສານງານ, ຕິດຕາມກວດກາ ແລະ ທົບທວນການຈັດຕັ້ງປະຕິບັດສັນຍາສະບັບນ້ີ ໂດຍຮ່ວມມື
ກັບອົງການຈັດຕັ້ງພາກພື້ນອາຊຽນອ່ືນໆ ໂດຍມີການການສະໜັບສະໜູນຈາກກອງເລຂາອາຊຽນ. 

2. SEOM ຕ້ອງປະຕິບັດລາຍງານຢ່າງເປັນປົກກະຕິໃຫ້ກອງປະຊຸມລັດຖະມົນຕີເສດຖະກິດອາຊຽນກ່ຽວກັບ

ສະຖານະພາບການຈັດຕັ້ງປະຕິບັດສັນຍາສະບັບນ້ີ ໂດຍອີງໃສ່ບົດລາຍງານສະຖານະພາບໂດຍ ACCEC. 
 

ມາດຕາ 17 
ການທບົທວນຄນື 

 

1. ສະມາຊິກຕ້ອງມີການທົບທວນ1

2ສັນຍາສະບັບນ້ີຮ່ວມກັນ ບ່ໍເກີນສາມປີນັບແຕ່ວັນທີມີຜົນບັງຄັບໃຊ້ຂອງ
ສັນຍາສະບັບນ້ີ ແລະ ທຸກໆສາມປີຕໍ່ມາ. ເວ້ັນເສຍແຕ່ວ່າບັນດາປະເທດສະມາຊິກໄດ້ເຫັນດີເອກະພາບຕໍ່ກັນ. 
ການທົບທວນດ່ັງກ່າວ ຕ້ອງເປັນການພິຈາລະນາເອົາການພິຈາລະນາເອົາຂ້ໍຜູກພັນເພີ່ມເຕີມພາຍໃຕ້ສັນຍາ
ສະບັບນ້ີ. 
 

 

ມາດຕາ 18 
ການປັບປຸງ 

 

ຂ້ໍກໍານົດຂອງສັນຍາສະບັບນ້ີອາດຈະຖືກດັດແກ້ໂດຍການຕົກລົງເປັນລາຍລັກອັກສອນຮ່ວມກັນຂອງປະເທດສະມາຊິກ. 

 

ມາດຕາ 19 
ຜນົບງັຄບັໃຊ ້

 

1. ຂ້ໍຕົກລົງນ້ີຈະມີຜົນບັງຄັບໃຊ້ຫຼັງຈາກເອກະສານການໃຫ້ສັດຕະຍາບັນ, ການອະນຸມັດ ຫຼື ການຮັບຮອງຂອງ
ປະເທດສະມາຊກິໄດ້ຖືກມອບໃຫ້ເລຂາທິການໃຫຍ່ອາຊຽນ. 

2. ເລຂາທິການໃຫຍອ່າຊຽນຕ້ອງແຈ້ງຜົນບັງຄັບໃຊ້ໃຫ້ປະເທດສະມາຊິກດ່ັງທີ່ໄດ້ລະບຸໄວ້ໃນວັກ 1. 

3. ຂ້ໍຕົກລົງຕ້ອງເກັບໄວ້ກັບກອງເລຂາທິການອາຊຽນ, ຜູ້ທີ່ຕ້ອງມອບໃຫ້ສໍາເນົາທີ່ໄດ້ຮັບການຢັ້ງຢືນນ້ັນໃຫ້ແກ່
ສະມາຊິກແຕ່ລະປະເທດ. 
 

ໂດຍການເປັນພະຍານຂອງຜູ້ລົງລາຍເຊັນ, ຖືກຮັບຮອງໂດຍອົງການລັດຖະບານທີ່ກ່ຽວຂ້ອງຂອງຕົນ, ເຊິ່ງໄດ້ລົງນາມ
ໃນສັນຍາສະບັບນ້ີ. 
 

ລົງນາມທີ່   , ວັນທີ, ເດືອນ, ປີ   , ໃນເອກະສານຕົ້ນສະບັບດຽວໃນພາສາອັງກິດ. 

 

 

 

                                                           
2 ການທົບທວນນີ້ຕ້ອງປະກອບມີ, ແຕ່ບ່ໍຈໍາກັດ, ມາດຕາ 4 ແລະ 6 ຂອງມາດຕາ 7 (ການອໍານວຍສະດວກດ້ານການຄ້າທາງເອເລັກໂຕຣນິກ

ຂ້າມຊາຍແດນ), ຕາມການຕົກລົງກັນໂດຍປະເທດສະມາຊິກ. 

ສໍາລັບ ບູໄນດາຣູຊາລາມ: 

(ຂຽນຊື່ເປັນຕົວພິມໃຫຍ່ ແລະ ໃນວົງເລັບ) 

(ການແຕ່ງຕັ້ງ) 

 

 

 

 

 
ສໍາລັບ ຣາດຊະອານາ ຈັກກໍາປູເຈຍ: 

 

 

 

 

 

(ຂຽນຊື່ເປັນຕົວພິມໃຫຍ່ ແລະ ໃນວົງເລັບ) 

(ການແຕ່ງຕັ້ງ) 

 

 
ສໍາລັບ ສາທາລະນະລັດ ອິນໂດເນເຊຍ: 

 

 

 

 

 

 

 

(ຂຽນຊື່ເປັນຕົວພິມໃຫຍ່ ແລະ ໃນວົງເລັບ) 

(ການແຕ່ງຕັ້ງ) 

ສໍາລັບ ສາທາລະນະລັດ ປະຊາທິປະໄຕ ປະຊາຊົນລາວ: 

 

 

 

 

 

 

 

(ຂຽນຊື່ເປັນຕົວພິມໃຫຍ່ ແລະ ໃນວົງເລັບ) 

(ການແຕ່ງຕັ້ງ) 

  

 

 

 

 
ສໍາລັບ ມາເລເຊຍ: 

 

 

 

 

 

 

 

(ຂຽນຊື່ເປັນຕົວພິມໃຫຍ່ ແລະ ໃນວົງເລັບ) 

(ການແຕ່ງຕັ້ງ) 

 

 

 

 
ສໍາລັບ ສະຫະພັນ ສາທາລະນະລັດ ມຽນມາ: 

(ຂຽນຊື່ເປັນຕົວພິມໃຫຍ່ ແລະ ໃນວົງເລັບ) 

(ການແຕ່ງຕັ້ງ) 

 

 

 

 
ສໍາລັບ ສາທາລະນະລັດ ຟີລິບປິນ: 

 

 

 

 

 

 

 

(ຂຽນຊື່ເປັນຕົວພິມໃຫຍ່ ແລະ ໃນວົງເລັບ) 

(ການແຕ່ງຕັ້ງ) 

 

 

 

 
ສໍາລັບ ສາທາລະນະລັດ ສິງກະໂປ: 

(ຂຽນຊື່ເປັນຕົວພິມໃຫຍ່ ແລະ ໃນວົງເລັບ) 

(ການແຕ່ງຕັ້ງ) 

  

 

 

 

 
ສໍາລັບ ຣາດຊະອານາຈັກ ໄທ: 

 

 

 

 

 

 

 

(ຂຽນຊື່ເປັນຕົວພິມໃຫຍ່ ແລະ ໃນວົງເລັບ) 

(ການແຕ່ງຕັ້ງ) 

 

 

 

 
ສໍາລັບ ສາທາລະນະລັດ ສັງຄົມນິຍົມ ຫວຽດນາມ: 

 

 

 

 

 

 

 

(ຂຽນຊື່ເປັນຕົວພິມໃຫຍ່ ແລະ ໃນວົງເລັບ) 

(ການແຕ່ງຕັ້ງ) 


